Legebiltzarreko Erregelamenduko 130. artikuluan ezarritakoa betez, zenbait zerga aldatu eta beste tributu-neurri batzuk hartzeko Foru Lege proiektuaren artikuluei aurkezturiko zuzenketak Nafarroako Parlamentuko Aldizkari Ofizialean argitara daitezen agindu dut. Proiektu hori 2011ko azaroaren 9ko 26. Nafarroako Parlamentuko Aldizkari Ofizialean argitaratu zen.

Iruñean, 2011ko azaroaren 23an

Lehendakaria: Alberto Catalán Higueras

1. zuzenketa

Izquierda-Ezkerra

parlamentu-taldeak aurkeztua

1. artikuluari beste idatz-zati bat, 2. bis, gehitzeko zuzenketa.

2. bis. 2011ko urtarrilaren 1etik aurrera, indarrik gabe geldituko da Pertsona Fisikoen Errentaren gaineko Zergari buruzko Foru Legearen Testu Bategineko 14.2b) artikuluko zati hau:

"...aipatu instituzioek gastuetarako ematen dituzten zenbatekoak kendurik."

Zioak: Kargu publikoei, PFEZa ordaintzean, laneko errenta gisa zergapetu behar zaizkie kide diren erakundeetatik jasotako diru-kopuru guztiak. 

2. zuzenketa

Izquierda-Ezkerra

parlamentu-taldeak aurkeztua

1. artikuluari beste idatz-zati bat, 9. bis, gehitzeko zuzenketa.

59.1 artikuluak ondoko testua izanen du 2011ko urtarrilaren 1etik aitzinako ondorioekin:

“59.1. artikulua.

1. Likidazio-oinarri orokorrari ondoko eskalan adierazten diren karga-tasak aplikatuko zaizkio:


Likidazio-

Oinarriaren 


oinarria 
Kuota 
soberakina
Aplikatzekoa  

(zenbat
osoa 
zenbateraino 
den tasa 

 euro arte)
(eurotan)
(eurotan)
(ehunekoa)


–
–
3.400
14


3.400
476
4.000
22,5


7.400
1.376
8.000
25,5


15.400
3.416
12.500
28


27.900
6.916
13.000
36,5


40.900
11.661
13.000
42


53.900
17.121
16.100
44


70.000
30.800
gainerakoa
50”
Zioak: Iruditzen zaigu zergaren gehikortasuna areagotu egin behar dela, eta errenta altuenek gehiago ordaindu behar dutela.

3. zuzenketa

Bildu-Nafarroa

parlamentu-taldeak aurkeztua

1. artikuluko hamargarren idatz-zatia aldatzeko zuzenketa. Honela geldituko litzateke testua:

Hamar. 60. artikulua. 2011ko urtarrilaren 1etik aurrerako ondorioekin.

“60. artikulua. Aurrezkiaren likidazio-oinarri bereziaren karga-tasa.

Aurrezkiaren likidazio-oinarri bereziari ondoko eskalan adierazten diren karga-tasak aplikatuko zaizkio:

Likidazio-oinarria
Aplikatu tasa


beharreko 


Ehunekoa  

1.500 euro bitarte
20

Likidazio-oinarriaren hondarra, 
1.500 eurotik gora
24”.
Zioak: Pauso irmoak eman behar dira errenta desberdinen trataera fiskalean ekitatea lortzeko bidean.

4. zuzenketa

Nafarroa Bai

parlamentu-taldeak aurkeztua

Zenbait zerga aldatu eta beste tributu-neurri batzuk hartzeari buruzko Foru Lege proiektuko 1. artikuluko hamargarren atala aldatzeko zuzenketa, zeinaren bidez aldatzen baita Pertsona Fisikoen Errentaren gaineko Zergari buruzko Foru Legeko testu bategineko 60. artikulua – testu bategin hori ekainaren 2ko 4/2008 Legegintzako Foru Dekretuaren bidez onetsi zen–. Hona testu berria:

Hamar. 60. artikulua. 2011ko urtarrilaren 1etik aurrerako ondorioekin.

“60. artikulua. Aurrezkiaren likidazio-oinarri bereziaren karga-tasa.

Aurrezkiaren likidazio-oinarri bereziari ondoko eskalan adierazten diren karga-tasak aplikatuko zaizkio:

Likidazio-oinarria
Aplikatu tasa


beharreko 

4.500 euro bitarte, 
% 20

Likidazio-oinarriaren hondarra, 
4.500,01 eurotik gora, 
% 23”.
Zioak: Neurri horrek bi helburu dauzka: Lehenengo, diru-bilketa areagotzea. Gaur egungo egoeran, ezinbestez egin beharreko zerbait da hori. Bigarrenik, laneko eta kapitaleko errenten fiskalitatearen hurbilketa progresiboa hastea, haien aurkako bazterketa deuseztatzeko eta zergaren ekitatea hobetzeko.

5. zuzenketa

Izquierda-Ezkerra

parlamentu-taldeak aurkeztua

1. artikuluko 10. idatz-zatia ordezteko zuzenketa.

10. idatz-zatiaren testu berria. 60. artikulua. 2011ko urtarrilaren 1etik aurrerako ondorioekin.

“60. artikulua. Aurrezkiaren likidazio-oinarri bereziaren karga-tasa.

Aurrezkiaren likidazio-oinarri bereziari ondoko eskalan adierazten diren karga-tasak aplikatuko zaizkio:


Likidazio-

Oinarriaren 


oinarria 
Kuota 
soberakina
Aplikatzekoa  

(zenbat
osoa 
zenbateraino 
den tasa 

 euro arte)
(eurotan)
(eurotan)
(ehunekoa)


–
–
3.400
14


3.400
476
4.000
22,5


7.400
1.376
8.000
25,5


15.400
3.416
12.500
28


27.900
6.916
13.000
36,5


40.900
11.661
13.000
42


53.900
17.121
16.100
44


70.000
30.800
gainerakoa
50”
Zioak: Gure ustez kapital-errentei ezarri beharreko zerga-tasek laneko errentei ezartzen zaizkienen parekoak izan behar dute.

6. zuzenketa

Bildu-Nafarroa

parlamentu-taldeak aurkeztua

1.artikuluko hamaikagarren idatz-zatia aldatzeko zuzenketa. Honela geldituko litzateke testua:

Hamaika. 59.1. 2011ko urtarrilaren 1etik aurrerako ondorioekin.

“1. Likidazio-oinarri orokorrari ondoko eskalan adierazten diren karga-tasak aplikatuko zaizkio:


Likidazio-

Oinarriaren 


oinarria 
Kuota 
soberakina
Aplikatzekoa  

(zenbat
osoa 
zenbateraino 
den tasa 

 euro arte)
(eurotan)
(eurotan)
(ehunekoa)



3.825
13


3.825
497,25
4.674
22


8.499
1.525,53
9.027
25


17.526
3.782,28
13.279
28


30.805
7.500,40
14.675
36


45.480
12.783,40
42.520
42


88.000
30.641.80
32.000
43


120.000
44.688,80
55.000
47


175.000
67.795
Gainerakoa
50"
Zioak: Tarifa bidezkoagoa eta gehikorragoa ezartzea, eragina izanen duena aberastasunaren birbanaketan eta zerbitzu publikoen eskura jartzen diren baliabideen gehikuntzan.

7. zuzenketa

Nafarroa Bai

parlamentu-taldeak aurkeztua

Zenbait zerga aldatu eta beste tributu-neurri batzuk hartzeari buruzko Foru Lege proiektuko 1. artikuluko hamaikagarren atala aldatzeko zuzenketa, zeinaren bidez aldatzen baita Pertsona Fisikoen Errentaren gaineko Zergari buruzko Foru Legearen testu bategineko 62.5.1 artikulua – testu bategin hori ekainaren 2ko 4/2008 Legegintzako Foru Dekretuaren bidez onetsi zen–. Hona testu berria:

Hamaika. 62.5.1. artikulua. 2011ko urtarrilaren 1etik aurrerako ondorioekin.

"Lehena. Lan etekinak lortzen dituzten subjektu pasiboek diru-kopuru hauek kentzen ahalko dituzte:

a) 9.100 euroko edo hortik beherako lan etekin garbiak dituzten subjektu pasiboak: 1.290 euro.

b) 9.100,01 eta 12.050 euro bitarteko lan etekin garbiak dituzten subjektu pasiboak: 1.290 euro ken eragiketa honen emaitza: etekin garbi horiek ken 9.100 euro, eta horren emaitza bider 0,2.

e) 12.050,01 eta 70.000 euro bitarteko lan etekin garbiak dituzten subjektu pasiboak: 700 euro.

d) 70.000 eurotik gorako lan etekin garbiak dituzten subjektu pasiboak: kenkaririk gabe".

Zioak: Kenkaria modulatu eta gehikortasun handiagoko egin nahi da, hura kenduz lan etekin garbi handienen kasuan. 

8. zuzenketa

Bildu-Nafarroa

parlamentu-taldeak aurkeztua

Foru lege proiektuko 1. artikuluko hamazazpigarren idatz-zatia aldatzeko zuzenketa, zeinaren bidez aldatzen baita Pertsona Fisikoen Errentaren gaineko zergari buruzko Foru Legeko testu bategineko 20. xedapen gehigarriaren 2. idatz-zatia, ekainaren 2ko 4/2008 Legegintzako Foru Dekretuaren bidez onetsia. Izan ere, honakoa izanen da haren testu berria:

Hamazazpi. Hogeigarren xedapen gehigarria, 2. idatz-zatia. 2011ko urtarrilaren 1etik aurrerako ondorioekin.

“2. Kenkari horren zenbatekoa honako diferentzia positibo hau izanen da: aurreko idatz-zatian aurreikusitako etekin garbien zenbateko osoa batu eta konpentsatzetik sortzen den saldo positiboari 100eko 20ko karga-tasa aplikatzetik sortzen den kopuruaren eta, aurreko idatz-zatiko ehunekoak aplikatu eta etekin horiek likidazio-oinarri orokorrean sartu izanez gero, egokituko litzatekeen kuota osoaren zenbateko teorikoaren arteko diferentzia."

Zioak: Aurreko zuzenketa batean kapitaleko errentetarako proposatutako karga-tasarekiko egokitzapena.

9. zuzenketa

Nafarroa Bai

parlamentu-taldeak aurkeztua

Zenbait zerga aldatu eta beste tributu-neurri batzuk hartzeari buruzko Foru Lege proiektuko 1. artikuluko hamazazpigarren atala aldatzeko zuzenketa, zeinaren bidez aldatzen baita Pertsona Fisikoen Errentaren gaineko Zergari buruzko Foru Legeko testu bategineko hogeigarren xedapen gehigarriaren 2. idatz-zatia – testu bategin hori ekainaren 2ko 4/2008 Legegintzako Foru Dekretuaren bidez onetsi zen–. Hona testu berria:

Hamazazpi. Hogeigarren xedapen gehigarria, 2. idatz-zatia. 2011ko urtarrilaren 1etik aurrerako ondorioekin.

“2. Kenkari horren zenbatekoa honako diferentzia positibo hau izanen da: aurreko idatz-zatian aurreikusitako etekin garbien zenbateko osoa batu eta konpentsatzetik sortzen den saldo positiboari 100eko 20ko karga-tasa aplikatzetik sortzen den kopuruaren eta, aurreko idatz-zatiko ehunekoak aplikatu eta etekin horiek likidazio-oinarri orokorrean sartu izanez gero, egokituko litzatekeen kuota osoaren zenbateko teorikoaren arteko diferentzia.

Zioak: Testu bategineko 60. artikuluan proposatutako aldaketatik etorri da.

10. zuzenketa

Bildu-Nafarroa

parlamentu-taldeak aurkeztua

1.20 artikuluaren lehen idatz-zatia aldatzeko zuzenketa. Honela geldituko litzateke testua:

“1. 2012ko urtarrilaren 1etik aurrerako ondorioekin, ondasun higigarrien kapitalaren etekinetan, inbertsio kolektiboko erakundeetako akzioen edo partaidetzen eskualdatzeen edo itzulketen ondoriozko ondare-gehitzeetan, sarietan, ondasun higiezinen errentamendu eta azpierrentamenduetan, jabetza intelektualaren edo industrialaren ondoriozko etekinetan, laguntza teknikoko prestazioen etekinetan eta ondasun higigarrien, negozioen edo meategien errentamenduaren edo azpierrentamenduaren ondoriozko etekinetan egin beharreko atxikipena edo konturako diru-sarrera 100eko 20koa izanen da."

Zioak: Aurreko zuzenketa batean kapitaleko errentetarako proposatutako karga-tasarekiko egokitzapena.

11. zuzenketa

Nafarroa Bai

parlamentu-taldeak aurkeztua

Zenbait zerga aldatu eta beste tributu-neurri batzuk hartzeari buruzko Foru Lege proiektuko 1. artikuluko hogeigarren atala aldatzeko zuzenketa, zeinaren bidez hogeita hemeretzigarren xedapen gehigarria gehitzen baita Pertsona Fisikoen Errentaren gaineko Zergari buruzko Foru Legeko testu bateginean – testu bategin hori ekainaren 2ko 4/2008 Legegintzako Foru Dekretuaren bidez onetsi zen–. Hona testu berria:

Hogei. Hogeita hemeretzigarren xedapen gehigarria gehitzea. 2012ko urtarrilaren 1etik aurrerako ondorioekin.

“Hogeita hemeretzigarren xedapen gehigarria. Ondasun higigarrien kapitalaren etekinetan, inbertsio kolektiboko erakundeetako akzioen edo partaidetzen eskualdatzeen edo itzulketen ondoriozko ondare-gehitzeetan, sarietan, ondasun higiezinen errentamendu eta azpi-errentamenduetan eta ondasun higiezinen kapitalaren bestelako etekin batzuetan egin beharreko atxikipenaren edo konturako diru-sarreraren ehunekoa.

1. 2012ko urtarrilaren 1etik aurrerako ondorioekin, ondasun higigarrien kapitalaren etekinetan, inbertsio kolektiboko erakundeetako akzioen edo partaidetzen eskualdatzeen edo itzulketen ondoriozko ondare-gehitzeetan, sarietan, ondasun higiezinen errentamendu eta azpi-errentamenduetan, jabetza intelektualaren edo industrialaren ondoriozko etekinetan, laguntza teknikoko prestazioen etekinetan eta ondasun higigarrien, negozioen edo meategien errentamenduaren edo azpi-errentamenduaren ondoriozko etekinetan egin beharreko atxikipena edo konturako diru-sarrera 100eko 20koa izanen da.

2. Ehuneko hori erregelamendu bidez aldatzen ahalko da.”

Zioak: Testu bategineko 60. artikulua aldatzeko proposamenetik eratortzen da.

12. zuzenketa

Nafarroa Bai

parlamentu-taldeak aurkeztua

Foru lege proiektuko 1. artikuluari hogeita batgarren atala gehitzea, zeinaren bidez aldatzen baita Pertsona Fisikoen Errentaren gaineko Zergari buruzko Foru Legearen testu bategineko 55.1.7 artikulua. Hona testu berria:

Hogeita bat. 55.1.7 artikulua. 2011ko urtarrilaren 1etik aurrerako ondorioekin.

"7. Aurreko puntuetan jasotzen diren murriztapenen baterako muga gehienekoa ondoren finkatzen diren kopuruetako txikiena izanen da:

a) Norberak ekitaldian zehar jasotako laneko etekin garbien, eta lanbide edo enpresa jardueretakoen batuketaren 100eko 30.

Nolanahi ere, berrogeita hamar urtez goitiko partaide edo mutualisten kasuan, aurreko ehunekoa 100eko 50 izanen da.

b) 6.000 euro urtean.

Berrogeita hamar urtetik gorako partaide edo mutualisten kasuan, 600 euro igoko da adin hori gainditzen duen urte bakoitzeko, 12.000 euroko gehieneko mugara arte.

c) Aurreko a) eta b) letretan ezarritako mugak banan banan eta bereizita aplikatuko zaizkio familia unitateko subjektu pasibo bakoitzari.

Zioak: Neurri hori lagungarri suertatzen da sistemaren ekitatea hobetzeko, eta lagungarri gertatzen da, halaber, diru-bilketa handitzeko. Neurriak ez dakar ez gastuak igotzerik, ez diru-sarrerak murrizterik.

13. zuzenketa

Nafarroa Bai

parlamentu-taldeak aurkeztua

Foru lege proiektuko 1. artikuluari hogeita bigarren atala gehitzea, zeinaren bidez aldatzen baita Pertsona Fisikoen Errentaren gaineko Zergari buruzko Foru Legeko testu bategineko 59.1 artikulua. Hona testu berria:

Hogeita bi. 59.1. artikulua. 2011ko urtarrilaren 1etik aurrerako ondorioekin.

"Likidazio-oinarri orokorrari ondoko eskalan adierazten diren karga-tasak aplikatuko zaizkio:


Likidazio-

Oinarriaren 


oinarria 
Kuota 
soberakina
Aplikatzekoa  

(zenbat
osoa 
zenbateraino 
den tasa 
 euro arte)
(eurotan)
(eurotan)
(ehunekoa)




3.825
13


3.825
497,25
4.674
22


8.499
1.525,53
9.027
25


17.526
3.782,28
13.279
28


30.805
7.500,40
14.675
36


45.480
12.783,40
42.520
42


88.000
30.641,80
37.000
44


125.000
46.921,80
45.000
46


170.000
67.621,80
Gainerakoa
48"
Zioak: Neurri horrek bi helburu dauzka: Lehenengo, diru-bilketa areagotzea. Gaur egungo egoeran, ezinbestez egin beharreko zerbait da hori. Bigarrenik, zergaren gehikortasuna hobetu nahi da. Neurri honek ez dakar ez gastuak igotzerik, ez diru-sarrerak murrizterik.

14. zuzenketa

Nafarroa Bai

parlamentu-taldeak aurkeztua

Foru lege proiektuko lehenengo artikuluari hogeita hirugarren atala gehitzea, zeinaren bidez aldatzen baita Pertsona Fisikoen Errentaren gaineko Foru Legeko testu bategineko 62.1.a artikulua. Hona testu berria:

Hogeita hiru. 62.1.a artikulua.

"a) 2012ko urtarrilaren 1etik aurrera erositako etxebizitzen kasuan, subjektu pasiboaren ohiko egoitza den edo izanen den etxebizitza, Espainiako lurraldeetan, erosi edo zaharberritzeagatik zerga-aldian ordaindutako diru kopuruaren % 15, baldin eta etxebizitza BOEko araubide orokorrekoa bada edo etxebizitza librea bada, betiere metro koadro bakoitzeko prezioak BOEetarako ezarritako prezioaren 100eko 10 gainditzen ez badu. Muga hori ez zaie aplikatuko 2012ko urtarrilaren 1a baino lehenago erositako etxebizitzei. Kenkari honen gehieneko oinarria 9.015 eurokoa izanen da urtean.”

Zioak: Neurri horrekin tributu-sistemaren gehikortasuna hobetu nahi da, eta hobeki graduatu nahi da etxebizitza erosteagatiko kenkaria, hari eduki soziala emanez, zeren eta horrelako etxebizitzak (BOEak edo antzeko prezioa duten etxebizitza libreak) erosteko hautua egiten duten pertsonak baitira etxebizitzarako konstituzio-eskubidea gauzatzeko arazo gehien izan ditzaketenak. Neurri honek ez du ekartzen ez gastuak igotzerik, ez diru-sarrerak murrizterik.

15. zuzenketa

Unión del Pueblo Navarro
eta Socialistas de Navarra

parlamentu-taldeek aurkeztua

Lehenengo artikuluari atal bat, hogeita batgarrena, gehitzeko zuzenketa; atal horrek xedapen iragankor bat gehituko lioke, hamalaugarrena, Pertsona Fisikoen Errentaren gaineko Zergari buruzko Foru Legearen Testu Bateginari, zeina ekainaren 2ko 4/2008 Legegintzako Foru Dekretuaren bidez onetsi baitzen.

Hogeita bat. Hamalaugarren xedapen iragankor bat, hamalaugarrena, gehitzea. 2011ko urtarrilaren 1etik aurrerako ondorioekin.

“Hamalaugarren xedapen iragankorra. Nola egotzi Nafarroako Foru Komunitateko Administrazioa sorburu izan duten 2012ko lehenbiziko hiruhileko kobrantzak.

Zergaren Erregelamenduko 6.2 artikuluan ezarritako kobrantzen eta ordainketen irizpidea aplikatzeari dagokionez, modua egonen da Nafarroako Foru Komunitateko Administrazioa sorburu izan duten 2012ko lehenbiziko hiruhileko zenbait kobrantza 2011ko zergaldiari egozteko; betiere, Ekonomia eta Ogasuneko kontseilariak ezartzen dituen egoeretan, baldintzekin eta enpresa-jardueretarako. 

Zioak: Proposatzen dena da xedapen iragankor bat gehitzea Pertsona Fisikoen Errentaren gaineko Zergari buruzko Foru Legearen Testu Bateginari, halako moduz non Ekonomia eta Ogasuneko kontseilaria gaituta egon dadin erabakitzeko zer egoeratan, baldintzatan eta enpresa-jardueretan egonen den modua Administrazioa sorburu izan duten 2012ko lehenbiziko hiruhileko kobrantzak 2011ko zergaldiari egozteko; eta horren helburua da behar den bezala aplikatzea kobrantzen eta ordainketen irizpidea, kutxaren irizpidea ere deitua, zeinak kobrantzak eta ordainketak noiz egin diren hartzen baitu kontuan.

16. zuzenketa

Izquierda-Ezkerra

parlamentu-taldeak aurkeztua

Bigarren artikulua ordezteko zuzenketa.

Bigarren artikuluaren testu berria.

"Bigarren artikulua. Ondarearen gaineko Zergari buruzko Foru Legea.

Zenbait zerga aldatu eta beste tributu-neurri batzuk ezartzen dituen abenduaren 24ko 22/2008 Foru Legearen 2. artikulua indargabetuta utziko da 2011ko urtarrilaren 1etik aurrerako ondorioekin. Haren bidez, Nafarroako Ondarearen gaineko Zergari buruzko abenduaren 19ko 13/1992 Foru Legea aldatu zen.

Halaber, indarrik gabe uzten dira foru lege honen xedapenei aurka egiten dieten maila bereko zein beheragoko arau guztiak".

Zioak: Iruditzen zaigu zuen indar eta hedapen guztiarekin berrezarri behar dela ondareari buruzko zerga, 2008an deuseztatu zena.

17. zuzenketa

Bildu-Nafarroa

parlamentu-taldeak aurkeztua

2. artikuluko lehen idatz-zatia (3. artikulua) kentzeko zuzenketa.

Zioak: Ez da beharrezkoa, erredundantzia izateaz gain.

18. zuzenketa

Nafarroa Bai

parlamentu-taldeak aurkeztua

Zenbait zerga aldatu eta beste tributu neurri batzuk hartzeko Foru Lege proiektuko bigarren artikuluko hirugarren atala aldatzeko zuzenketa. Honako testua izanen du:

Hiru. 5.7 artikulua.

"Subjektu pasiboaren ohiko etxebizitza, Pertsona Fisikoen Errentaren gaineko Zergari buruzko Foru Legearen Testu Bateginaren 62. artikuluan definitzen denaren arabera (ekainaren 2ko 4/2008 Legegintzako Foru Dekretuaren bidez onetsi zen), 150.000 euro arte gehienez ere.”

Zioak: Zenbatekoa gutxitzeak zergaren ekitatea eta haren eragin birbanatzaileak hobetzen ditu.

19. zuzenketa

Bildu-Nafarroa

parlamentu-taldeak aurkeztua

Bigarren artikuluko zortzigarren idatz-zatia, Ondarearen gaineko Zergari buruzko Foru Legeko 28. artikulua aldatzen duena, aldatzeko zuzenketa. Honela geldituko da:

Zortzi. 28. artikulua.

“28. artikulua. Likidazio-oinarria.

Likidazio-oinarria kalkulatzeko, salbuetsita dagoen gutxienekoagatik zerga-oinarria 600.000 euro murriztuko da. Aurreko lerroaldean ezarritakoa aplikatzekoa izanen zaie tributuak bai betebehar pertsonalarengatik bai betebehar errealarengatik ordaintzen dituzten subjektu pasiboei."

Zioak: Beharrezkoa da Gobernuak proposatutakoa 600.000 eurora arte jaistea. Erabat ulergarria, desiragarria eta beharrezkoa da, kontuan hartuta Nafarroako gizarteak bizi duen egoera ekonomikoa.

20. zuzenketa

Nafarroa Bai

parlamentu-taldeak aurkeztua

Zenbait zerga aldatu eta beste tributu neurri batzuk hartzeko Foru Lege proiektuko bigarren artikuluko zortzigarren atala aldatzeko zuzenketa. Honako testua izanen du:

Zortzi. 28. artikulua.

“28. artikulua. Likidazio-oinarria.

Likidazio-oinarria kalkulatzeko, salbuetsita dagoen gutxienekoagatik zerga-oinarria 300.000 euro murriztuko da.

Tributuak bai betebehar pertsonalarengatik bai betebehar errealarengatik ordaintzen dituzten subjektu pasiboei aplikatuko zaie aurreko lerroaldean ezarritakoa.”

Zioak: Zenbatekoa gutxitzeak zergaren ekitatea eta haren eragin birbanatzaileak hobetzen ditu.

21. zuzenketa

Nafarroa Bai

parlamentu-taldeak aurkeztua

Zenbait zerga aldatu eta beste tributu neurri batzuk hartzeko Foru Lege proiektuko bigarren artikuluko hamahirugarren atala aldatzeko zuzenketa.

Hamahiru. 36. artikulua gehitzea.

“36. artikulua. Aitorpena aurkezteko betebeharra duten pertsonak:

Haien tributu-kuota (zergaren arauekin bat zehaztua, behin bidezkoak diren kenkariak edo hobariak aplikaturik) ordaindu beharrekoa ateratzen denean aurkeztu beharko dute nahitaez aitorpena subjektu pasiboek, edo, kasu hori gertatzen ez denean, haien ondasun edo eskubideen balioa (zergaren arauekin bat kalkulaturik) 2.000.000 eurotik gorakoa denean.”

Behartuta egonen dira, halaber, Pertsona Fisikoen Errentaren gaineko Zerga estimazio objektiboko araubidearen bidez (moduluak) ordaintzen duten pertsonak.

Zioak: Helburua da tributu-kudeaketa hobetzea, eskura dagoen informazioa gehituz. Neurri honek ez dakar ez gastuak igotzerik, ez diru-sarrerak murrizterik.

22. zuzenketa

Nafarroa Bai

parlamentu-taldeak aurkeztua

Hirugarren artikuluari hirugarren bis atala, Sozietateen gaineko Zergari buruzko 24/1996 Foru Legeko 40.1. artikulua aldatzen duena, gehitzeko zuzenketa. Honela geldituko da testua:

Hiru bis. 40.1. artikulua.

"1. Likidazio oinarria murriztu ahalko da, 100eko 70era arte gehienez ere, justu aurreko hamabost urteetan amaitu ziren zergaldietako likidazio oinarri negatiboen bidez. Aurretik bidezkoa den likidazioa edo autolikidazioa beharko dute likidazio oinarri negatibo horiek.

Zioak: Murrizketa sozialak egiten ari diren garai batean, Sozietateen gaineko Zergaren diru-bilketa hobetu nahi da, Ongizatearen Estatuari hobeki eusteko, egoera onean dauden konpainiei ahalegin bat eskatuta. Neurri honek ez dakar ez gastuak igotzerik, ez diru-sarrerak murrizterik.

23. zuzenketa

Izquierda-Ezkerra

parlamentu-taldeak aurkeztua

3. artikuluari beste idatz-zati bat, 6. bis, gehitzeko zuzenketa.

50. artikuluak ondoko testua izanen du 2011ko urtarrilaren 1etik aitzinako ondorioekin:

“50. artikulua. Karga-tasa.

Zerga honen subjektu pasiboentzako karga-tasa orokorra % 30ekoa izanen da 12 milioi euro baino txikiagoak diren zerga-oinarriak dituztenentzat, eta % 35ekoa, aldiz, 12 milioi euro baino handiagokoak dituztenentzat.

Zioak: Iruditzen zaigu karga-tasa handitu egin behar zaiela enpresa-irabaziei.

24. zuzenketa

Nafarroa Bai

parlamentu-taldeak aurkeztua

Hirugarren artikuluari zazpigarren bis idatz-zatia, Sozietateen gaineko Zergari buruzko 24/1996 Foru Legeko 50.7 artikulua aldatzen duena, gehitzeko zuzenketa. Honela geldituko da testua:

Zazpi bis. 50.7. artikulua.

"Artikulu honetako 1., 2. eta 3. idatz-zatietan definitutako karga-tasak ehuneko bost jaitsiko dira, idatz-zati horietan identifikatutako entitateek beren langileekin, zuzendaritza langileak kenduta, adosten baldin badute sortutako kontabilitate-etekinen 100eko 25 banatzea. Artikulu honetan ezarritakoaren ondorioetarako, zuzendaritza langiletzat hartuko dira administrazio-organoetan parte hartzen dutenak; zuzendaritza nagusia, gerentzia edo baliokidea dutenak, eta zuzenean aurrekoen menpean daudenak.

Zioak: Langileen inplikazio handiagoa sustatzea enpresen ibileran, eta balio erantsi handiagoa sortzen laguntzea, bai eta balio hori kapitalaren eta lanaren artean hobeki banatzen laguntzea ere.  Zerga horren bilketaren bidez diru gutxiago eskuratzea ekar badezake ere, ez da aurreikusten neurriak diru-sarreren gutxitzea ekarriko duenik, zeren eta banatutako etekinengatiko PFEZa ordaindu beharko baita.

25. zuzenketa

Unión del Pueblo Navarro
eta Socialistas de Navarra

parlamentu-taldeek aurkeztua

Hirugarren artikuluari atal bat, zortzigarrena bis, gehitzeko zuzenketa; artikulu horren bidez, Sozietateen gaineko Zergari buruzko abenduaren 30eko 24/1996 Foru Legeko 66.6 artikulua aldatzen da:

Zortzi bis. 66.6. artikulua.

"6. Artikulu honetako kenkaria baliatu nahi duten subjektu pasiboek, zergaren aitorpena aurkezteaz gain, aurreko idatz-zatiak aipatzen duen proiektua ere aurkeztu beharko dute, eta, horrekin batera, proiektua azaltzen duen oroitidazki bat, non xeheki jasoko baita proiektuari atxikita dauden gastuak, bai eta gastuok zer alditan egotziko diren.

Aurkeztutako proiektuari dagokion kenkaria aplikatu behar zaion aldietako bakoitzean, zehaztu eta justifikatu egin beharko da, Ekonomia eta Ogasuneko kontseilariak erabakitako moduan, proiektuari lotuak egoteagatik kenkaria egiteko bidea ematen duten gastu-kontusailen zenbatekoa.

Subjektu pasiboek Landa Garapen, Industria, Enplegu eta Ingurumen Departamentuan aurkeztu beharko dituzte idatz-zati honek aipagai dituen ikerketa- eta garapen-jardueren proiektuak eta oroitidazkiak. Departamentuak txosten bat eginen du adieraziz ea jarduera horiek betetzen ote dituzten kenkaria aplikatzeko bidea ematen duten eskakizunak eta baldintzak.

Departamentuak egiten duen txosten horren aurka, non kenkariaz baliatzeko baldintzak betetzen diren edo ez ebazten baita, subjektu pasiboak alegazioak aurkeztu ahalko ditu, kontuan har daitezen kenkaria egiten den zergaldiari dagokion likidazioan. 

Zioak: I+G kenkaria (hots, ikerketa zientifikoagatiko eta berrikuntza teknologikoagatiko kenkaria) aplikatzeko, Sozietateen gaineko Zergari buruzko Foru Legeko 66. artikuluak, gaur egun, subjektu pasiboari aukera ematen dio aurkezteko, zerga aitorpenarekin batera, I+Gren arloko jardueren proiektua eta orotidazkia (Nafarroako Zerga Ogasunak horiek Landa Garapen, Industria, Enplegu eta Ingurumen Departamentuari igorriko dizkio, txostena egin dezan), edo, bestela, aipatutako Departamentuari zuzenean eskatzeko kenkariari buruzko nahitaezko txostena.

Edonola ere, I+G-agatiko kenkariaren kudeaketa- eta egiaztapen-lanean bildutako eskarmentuak erakutsi digunez, gaur egungo aukerak arazo batzuk eragiten dizkio subjektu pasiboari; izan ere, zergaren aitorpen telematikoa egitean, zaila gertatzen da eranstea Sozietateen gaineko Zergari buruzko Foru Legeko 66. artikuluan adierazitako dokumentazioa. Zailtasun horiek saihesteko eta prozedura soiltze aldera, aldatu egiten zaio testua Sozietateen gaineko Zergari buruzko Foru Legeko 66. artikuluko 6. idatz-zatiari, eta, hala, ezartzen da subjektu pasiboak nahitaez aurkeztu beharko dituela Landa Garapen, Industria, Enplegu eta Ingurumen Departamentuan I+Gko jardueren proiektuak eta azalpen-oroitidazkiak.  Beraz, hemendik aurrera, I+G-agatiko kenkaria aplikatu nahi duen subjektu pasiboak betiere eskatu beharko dio Landa Garapen, Industria, Enplegu eta Ingurumen Departamentuari, zuzenean eskatu ere, txostena egin dezan adierazteko ea jarduera horiek betetzen ote dituzten behar diren eskakizunak eta baldintzak kenkaria izateko, eta, eskaera horrekin batera, kasuko proiektua eta oroitidazkia aurkeztu beharko ditu.

26. zuzenketa

Nafarroa Bai

parlamentu-taldeak aurkeztua

Zenbait zerga aldatu eta beste tributu-neurri batzuk hartzeari buruzko Foru Lege proiektuko hirugarren artikuluko hogeita bigarren atala aldatzeko zuzenketa. Haren bidez, hogeita laugarren xedapen gehigarria eransten zaio Sozietateen gaineko Zergari buruzko 24/1996 Foru Legeari. Hona testua:

Hogeita bi. Hogeita laugarren xedapen gehigarria gehitzea.

“Hogeita laugarren xedapen gehigarria. Enplegua sortzeagatiko kenkaria, 2012. eta 2011. urteetan hasten diren zergaldietarako.

2012. eta 2013. urteetan hasten diren zergaldietarako, 71. artikuluaren 1., 2. eta 3. zenbakietan adierazten diren kenkariak %30 handituko dira enpresa txikien izaera duten subjektu pasiboentzat, 50.1.b) artikuluan ezarritakoarekin bat.

Kenkari handiago hori aplikatuko zaie, orobat, ondoko ezaugarriak betetzen dituzten pertsona fisikoen errentaren gaineko zergaren subjektu pasiboei: enpresa edo lanbide jarduerak egitea, etekin garbia zuzeneko zenbatespenaren bidez kalkulatzea eta 50.1.b) artikuluan adierazten diren baldintzak betetzea, hots, aurre-aurreko zergaldiarako negozio-zifra garbia hamar milioi eurotik beherakoa izatea.”

2012an hasten diren zergaldietan eragina edukita, zerga honen subjektu pasiboek aukera izanen dute 71. artikuluko 1., 2. eta 3. idatz-zatietan aurreikusitako kenkariei uko egiteko eta enplegu-sorrerarengatiko kenkari bat eskatzeko, hain zuzen ere honako elementu hauekin:

– Kenkariaren kalkulua eginen da 2011ko batez besteko plantilla 2012-2014 aldiko batez besteko plantillarekin alderatuz. Horrenbestez, ez da urteko kenkari bat, baizik eta hiru urtekoa.

– Kenkari hori hautatzeak berekin dakar 2012, 2013 eta 2014. urteetan 71. artikuluko 1., 2. eta 3. zenbakietan ezarritako kenkariari uko egitea.

– 2011ko eta 2012-2014 aldiko batez besteko plantillaren –bai guztizkoa, bai kontratu mugagabea dutenena– kalkulua 71. artikuluan ezarritako metodologia berari jarraituz eginen da.

– Kenkaria 2014ko aitorpenean jasoko da.

– Kuotan 8.000 euroko kenkaria aplikatu ahalko da aurreko urteko ekitaldiarekin alderatuta plantillako batez bestekoa gehitzeko hirurtekoan hartutako pertsona bakoitzeko, lan-kontratu mugagabea egiten bazaio.

– Guztizko kenkariak ezin izanen du gainditu hasierako egoerarekin alderatuta hirurtekoan guztizko plantillaren batez bestekoan izaniko igoerari legokiokeena, kontratazio modua edozein dela ere.

– Plantila osoaren batezbestekoa mantenduz, lan-kontratu mugagabekoen plantillaren batezbestekoa plantilla osoaren batezbesteko gehikuntzaren gainetik gehitzen bada, gehikuntza bien arteko diferentziagatik 3.000 euroko kenkaria aplikatuko da.

– Plantila osoaren batezbestekoa murriztuta igotzen bada plantillan kontratu mugagabea daukatenen batezbestekoa, aurreko idatz-zatiko kenkaria diferentzia positiboaren gainean gauzatuko da, alegia, aipatu gehikuntzaren eta plantilla osoaren batez bestekoaren murrizpenaren artean gertatzen den diferentziaren gainean.

– Arestian aurreikusitako kenkari horiek –8.000 euro eta 3.000 euro– 10.000 eurokoak eta 5.000 eurokoak izanen dira baldin eta igoera badagokie, Minusbaliatuak Gizarteratzeari buruzko apirilaren 7ko 13/1982 Legeko 39. artikuluan ezarritakoari jarraituz, kontratatutako minusbaliatuei.

– Sozietate berriak sortzeko sozietate eta enpresa indibidualak bategiteak, zatitzeak edo eraldatzeak, eta oro har, enpresen ondorengotza edo jarraipenen kasuak ez du berez biderik emanen aurreko lerrokadetan deskribatutako enplegua sortzeagatiko kenkaria aplikatzeko.

Kenkariaren oinarriak, 28.2 artikuluak aipatzen dituen kasuetan, harremanetan dauden enpresen egoera bateratua izan beharko du kontutan.

Zioak: Enplegua epe luzeagorako sortzeko eta mantentzeko konpromiso handiagoa hartzen dutenak saritzeko aukera bat eskaini nahi da. Halaber, espero daiteke Foru Ogasunak diru-bilketa handiagoa izatea garai zailetan. Neurri honek ez dakar ez gastuak igotzerik, ez diru-sarrerak murrizterik.

27. zuzenketa

Bildu-Nafarroa

parlamentu-taldeak aurkeztua

3.23 artikuluko lehen idatz-zatia aldatzeko zuzenketa. Honela geldituko litzateke testua:

“1. 2012ko urtarrilaren 1etik aurrerako ondorioekin, atxikipenetan edo konturako sarreretan aplikatu beharreko ehunekoa % 20 izanen da, oro har, salbu eta irudia ustiatzeko eskubidearen edo hura erabiltzeko baimenaren lagapenak sortutako errentak badira.

Zioak: Aurreko zuzenketa batean kapitaleko errentetarako proposatutako karga-tasarekiko egokitzapena.

28. zuzenketa

Bildu-Nafarroa

parlamentu-taldeak aurkeztua

3. artikuluko 24. idatz-zatia, hogeita seigarren xedapen gehigarria gehitzeari buruzkoa, kentzeko zuzenketa.

Zioak: Erabat ulertezina eta onartezina da Moderna Fundazioarentzako dohaintzak sustatzea, dohaintza horiek egiteak ekarriko baitu kenkariak aplikatzea eta Administrazioari egiten zaion ekarpena murriztea, are gehiago Comptos Ganberak duela gutxi egindako txostenak agerian utzi duenean fundazio horren kudeaketak, okerra izateaz gain, zorroztasun falta kezkagarria duela.

29. zuzenketa

Unión del Pueblo Navarro
eta Socialistas de Navarra

parlamentu-taldeek aurkeztua

Hamargarren artikuluko lehenengo atala aldatzeko zuzenketa.

Bat. Zozketen, tonbolen, apustuen eta ausazko konbinazioen gaineko tasa.

"2012ko urtarrilaren 1etik aurrerako ondorioekin, Nafarroan baimendu beharreko apustuen karga-tasa %10ekoa izanen da, eta jokatutako zenbatekoen batura osoaren eta jokalariek lortutako sarien zenbatekoaren arteko aldearen gainean aplikatuko da.

Hala ere, pilota partidetan edo landa edo toki izaera duten bestelako kirol-jarduera edo txapelketetan egindako apustuei dagokienez, zerga-oinarria osatuko da urtero antolatzen diren partida edo jardunaldi kopuruaren arabera, betiere apustuak jarduera horiek diren tokian bertan egiten badira soil-soilik, eta kanpoan egindako apustuekin batzen ez badira".

Zioak: Bi arrazoi daude apustuei karga-tasa aldatzeko: Lehenengo arrazoia da in situ egiten diren apustu-jokoetan, gaur egun, zabalduenak kirol-apustu ordaindunak direla (horietan, parte-hartzaileak joko-operatzailearen aurka egiten du apustu kirol-ekitaldi bati edo gehiagori buruz, eta, pronostikoa asmatzen badu, saria eskuratzeko eskubidea lortzen du). Ordea, apustu mota hori egiten den makinen kudeaketa informatikoa garestia da, eta makina horietan hasieran egin beharreko inbertsioa, egia esateko, handia litzateke. Horregatik, in situ apustuez ari garela, arriskutsua izan daiteke erreferentzia soil gisa hartzea on line egiten diren apustu ordaindunei ezartzen zaien karga-tasa.

Bigarren arrazoia da sektorea, Nafarroan, inplantatze bidearen lehenengo urratsetan dabilela eta zerga-tasa handiak jarriz gero zapuztu egin daitezkeela sektore horrek hazteko izan ditzakeen itxaropenak, kontuan izan behar baita sektoreak denbora askoz gehiago beharko lukeela eginiko inbertsioa berreskuratzeko.

30. zuzenketa

Nafarroa Bai

parlamentu-taldeak aurkeztua

Zenbait zerga aldatu eta beste tributu-neurri batzuk hartzeari buruzko Foru Lege proiektuko hamargarren artikuluko bigarren atala aldatzeko zuzenketa, zeinaren bidez aldatzen baita Pertsona Fisikoen Errentaren gaineko Foru Legeko testu bategineko 60. artikulua – testu bategin hori ekainaren 2ko 4/2008 Legegintzako Foru Dekretuaren bidez onetsi zen–. Hona testu berria:

Bi. Zori, enbido eta ausazko jokoen gaineko tasa.

2012ko urtarrilaren 1etik aurrerako ondorioekin, makina edo tresna automatikoen ustiapeneko jokoei aplikatu beharreko kuoten araubidea jarraian adierazten dena izanen da, zergapeko egintza Nafarroan gauzatzen denean:

1. Jokatzeko prestatutako makinak edo tresnak ustiatzen badira, kuota zehaztuko da makinen sailkapenaren arabera. Sailkapen hori kasu bakoitzean aplikatu beharreko araudiaren arabera eginen da, jarraian datozen idatz-zatietan aurreikusitakoarekin bat.

2. “B” motako makinak edo saria duten jolas-makinak:

a) Urteko kuota: 3.500 euro.

b) “B” motako makina edo tresna automatikoak badira eta aldi berean bi jokalarik edo gehiagok parte har badezakete (betiere haietako bakoitzaren jokoa besteek egindakotik independentea bada), urteko kuota honako hau izanen da: 3.500 euro, gehi makinak onartzen duen jokalari kopurua 900 zenbakiarekin biderkatuz ateratzen den emaitza.

c) “B” motako makina edo tresna automatikoak badira eta aldi berean bi jokalarik edo gehiagok parte har badezakete (haietako bakoitzaren jokoa besteek egindakoaren mende badago), urteko kuota honako hau izanen da: 4.020 euro, gehi makinak onartzen duen jokalari kopurua 1.000 zenbakiarekin biderkatuz ateratzen den emaitza.

3. “C” motako makinak edo ausazkoak:

Urteko kuota: 4.020 euro.

4. Saria jenerotan ematen duten jolas-makinak:

Urteko kuota: 500 euro.

5. Ustiatzeko baimena lortzen den urtean berean, edo, kasua bada, baimen hori eten, baliogabetu edo amaitzen denean, kuota hiruhileko naturaletan hainbanatuko da, baimena ematen denetik edo baimen hori eten, baliogabetu edo amaitzen den arte zenbatuz.

Zioak: Murrizketa sozialen une honetan, lehentasunezkoa da diru-sarrera publikoen mailari eustea. Neurri honek ez dakar ez gastuak igotzerik, ez diru-sarrerak murrizterik.

31. zuzenketa

Nafarroa Bai

parlamentu-taldeak aurkeztua

Zenbait zerga aldatu eta beste tributu-neurri batzuk hartzeari buruzko Foru Lege proiektuko 10. artikuluko hirugarren atala aldatzeko zuzenketa, zeinaren bidez aldatzen baita Pertsona Fisikoen Errentaren gaineko Zergari buruzko Foru Legeko testu bategineko 60. artikulua – testu bategin hori ekainaren 2ko 4/2008 Legegintzako Foru Dekretuaren bidez onetsi zen–. Hona testu berria:

Hiru. Bingoa.

"2012ko urtarrilaren 1etik aurrerako ondorioekin, bingoaren zerga-oinarria izanen da jokalariek jokatzen dituzten kantitateen batura ken sarietara zuzendutako kantitatea; eta aplikatu beharreko tributu tasa 100eko 52koa izanen da."

Zioak: Murrizketa sozialak egiten ari diren garai honetan, lehentasunezkoa da diru-sarrera publikoen mailari eustea. Neurri honek ez dakar ez gastuak igotzerik, ez diru-sarrerak murrizterik.

32. zuzenketa

Nafarroa Bai

parlamentu-taldeak aurkeztua

Foru lege proiektuari hamabigarren artikulua gehitzea, zeinaren bidez aldatzen baita Oinordetzen eta Dohaintzen gaineko Zergaren Xedapenak biltzen dituen Testu Bategineko 34.1 artikulua. Hona testu berria:

Hamabigarren artikulua. Oinordetzen eta dohaintzen gaineko zergaren xedapenak biltzen dituen Testu Bategina.

Bat. 34.1.a) artikulua.

“Ezkontideak edo bikote egonkor bateko kideak, berariazko legediaren arabera, lerro zuzeneko aurreko eta ondoko odol-ahaideak, adoptatzaileak edo adoptatuak:

Karga-tasa: 100eko 1,20

Bi. 34.1.b) artikulua

b) Ezkontza-ahaidetasuna duten aurrekoak edo ondorengoak eta bigarren eta hirugarren graduko alboko ahaideak, "mortis causa" eskuraketetan, bai eta 8. artikuluko c) letran aipatzen diren kasuak ere, aseguratuaren heriotzarengatik bizitza-aseguruko kontratuetako saria jasotzearenak.

LIKIDAZIO-OINARRIA    
 KARGA-TASA

7.813,16 euro bitarte, 
% 1,20

7.813,16 eurotik gora, 
‑hurrengo c), d) eta e) letrei dagokiena.

Hiru. 34.1.d.b' artikulua.

b') Kausatzailearen ohiko etxebizitzaren jabari osoa bere senide batek edo gehiagok “mortis causa” eskuratzeari 100eko 1,20ko karga-tasa bereziko zerga ezarriko zaio, baldintza hauek betetzen badira:

a'') Eskuratzailea kausatzailearekin batera bizi izatea, azken horren ohiko etxebizitzan,

hil aurreko bost urteetan.

b'') Eskuratzaileak ez besterentzea jarauntsitako etxebizitza, hura eskuratu eta hurrengo bost urteetan, salbu eta epe horretan hiltzen bada.

c'') Jarauntsitako etxebizitza eskuratzailearen ohiko bizitokia izatea.

Zioak: Tributu-sistemaren diru-bilketa eta gehikortasuna hobetu nahi dira. Neurri honek ez dakar ez gastuak igotzerik, ez diru-sarrerak murrizterik.

33. zuzenketa

Izquierda-Ezkerra

parlamentu-taldeak aurkeztua

Beste xedapen gehigarri bat gehitzeko zuzenketa.

Xedapen gehigarri berria.

Foru lege honek indarra hartu eta hilabeteko epean, Nafarroako Gobernuak foru lege proiektu bat igorriko dio Nafarroako Parlamentuari, pertsona fisikoen errentaren gaineko zergan gutxieneko pertsonal eta familiarrek eta pentsio-planetan eginiko ekarpenek duten tratamendua aldatuko duena.

Aldaketa horren bidez, gutxieneko pertsonal eta familiarren eta pentsio-planetan eginiko ekarpenen tratamendua eginen da zergako kuota osoaren kenkari gisa, eta ez zerga oinarriaren murriztapen gisa".

Zioak: Orain indarrean den foru legearekin galdutako gehikortasuna berreskuratzea.

